ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ 

«__» ________ 2015 թվական N ___-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան՝ Հայաստանի Հանրապետության կառավարությունը  ո ր ո շ ու մ     է.
1. «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպության ավելացված արժեքի հարկի գծով առաջացած պարտավորությունների մարմանն աջակցելու նպատակով Հայաստանի Հանրապետության գյուղատնտեսության նախարարությանը  2015թ-ի առաջին եռամսյակում հատկացնել 421,178.6 հազար դրամ՝ Հայաստանի Հանրապետության 2015թ-ի  պետական բյուջեով նախատեսված  Հայաստանի Հանրապետության կառավարության  պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային  կազմակերպություններին» հոդվածով):  
2. Հայաստանի Հանրապետության գյուղատնտեսության նախարարին՝  սույն որոշման առաջին կետով հատկացված գումարը  «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությանը տրամադրել  նվիրաբերության պայմանագրի հիման վրա: 
	ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	ՀՀ ԿԱ պետական եկամուտների կոմիտեի նախագահի 2014 թվականի դեկտեմբերի 5-ի թիվ 5011187 հանձնարարագրի համաձայն՝ <<Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>>  պետական ոչ առևտրային կազմակերպության (այսեւհետ՝ ՊՈԱԿ) 2014 թվականի դեկտեմբերի 12-ից մինչև 2014 թվականի դեկտեմբերի 16-ը անց է կացվել ստուգում՝ պետական բյուջեյի հետ փոխհարաբերությունների և հարկային մարմինների կողմից վերահսկվող ՀՀ օրենսդրության առանձին պահանջների կատարման ճշտության վերաբերյալ:


Ստուգման արդյունքներով կազմված թիվ 5011187 ակտի նախագծի 5-րդ կետի 2-րդ ենթակետով արձանագրվել է հետևյալ խախտումը. <<Կազմակերպությունը մատուցված ծառայությունների համար չի հաշվարկել ԱԱՀ և հաշվառման վայրի հարկային տեսչություն ներկայացված ԱԱՀ-ի հաշվարկում չի արտացոլել  ԱԱՀ կրեդիտ, որով խախտել ենք  ԱԱՀ-ի>> մասին ՀՀ օրենքի 6-րդ հոդվածի 2-րդ մասի դրույթների պահանջները: Այլ արտացոլել է համապատասխան ժամանակաշրջանի ԱԱՀ-ի հաշվարկներում որպես ԱԱՀ-ից ազատված շրջանառություններ:


Այսպիսով, ստուգման արդյունքներով ՊՈԱԿ-ին ներկայացվել է  հարկային պարտավորություն 421 178.6 հազ. դրամ , որից 379 042.8 հազ. դրամի չափով ԱԱՀ-ի գծով չկատարված հարկային պարտավորություն և ԱԱՀ-ի 10%-գծով 42 135.8 հազ. դրամ: Ներկա պահին ֆինանսական միջոցների բացակայության պատճառով ՊՈԱԿ-ը չի կարող կատարել վերը նշված հարկային պարտավորությունները:


Ելնելով վերոգրյալից՝ խնդրում եմ Ձեր հանձնարարականը՝ ՀՀ կառավարության պահուստային ֆոնդից 421 178.6 հազ. դրամի չափով գումար հատկացնելու ՀՀ գյուղատնտեսության նախարարության <<Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>> պետական ոչ առևտրային կազմակերպությանը:


Տեղեկացնում եմ Ձեզ, որ կազմակերպությունը այլ եկամուտների գծով բոլոր հարկերը /ԱԱՀ, շահութահարկ,և այլն/ սահմանված կարգով և չափով մուծում է պետական բյուջե, իսկ ծախսումները կատարվում են համաձայն նախահաշվի:  




	2.
	Ընթացիկ իրավիճակը և խնդիրները

	
	Ֆինանսական միջոցների բացակայության պատճառով ՊՈԱԿ-ը չի կարող կատարել վերը նշված հարկային պարտավորությունները:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփո​խություն չի նախատեսում: 

	4.
	Կարգավորման նպատակը և բնույթը

	
	2015 թվականի ընթացքում գյուղատնտեսության նախարարությանը գումար հատկացնելու և  <<Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>> պետական ոչ առևտրային կազմակերպության հետագա պարտավորությունները մարելու նպատակով

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարության աշխատակազմ:

	6.
	Ակնկալվող արդյունքը

	
	<<Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>> պետական ոչ առևտրային կազմակերպության ավելացած արժեքի հարկի գծով առաջացած պարտավորությունների մարում



	7.
	Այլ տեղեկություններ

	

	ՏԵՂԵԿԱՆՔ 

ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1.
	Այլ իրավական ակտերում փոփոխությունների և/կամ լրացումների անհրա​ժեշ​տությունը

	
	Հայաստանի Հանրապետության գյուղատնտեսության նախարարությանը գումար հատկացնելու  մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համա​պատաս​խանությունը

	
	«Հայաստանի Հանրապետության գյուղատնտեսության նախարարությանը գումար հատկացնելու  մասին>> ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:

	3.
	Այլ տեղեկություններ

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	«Հայաստանի Հանրապետության գյուղատնտեսության նախարարությանը գումար հատկացնելու  մասին>> ՀՀ կառավարության որոշման նախագծի մասին  հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	«Հայաստանի Հանրապետության գյուղատնտեսության նախարարությանը գումար հատկացնելու  մասին>> ՀՀ կառավարության որոշման նախագծի մշակմանը և /կամ/ քննարկմանը հասարակությունը չի մասնակցել:

	3.
	Այլ տեղեկություններ


Տ Ե Ղ Ե Կ Ա Ն Ք
Իրավական ակտն  ընդունելու  կապակցությամբ  պետական բյուջեում ծախսերի կամ եկամուտների փոփոխման վերաբերյալ

«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու և Հայաստանի Հանրապետության  գյուղատնտեսության նախարարությանը գումար հատկացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազում չի նախատեսվում:
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության  մասին

«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու և Հայաստանի Հանրապետության  գյուղատնտեսության նախարարությանը գումար հատկացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտություն չկա:
